
5
Dell’Aneide 
Canto i.








5.




Tanto cara a Giunone, che lassata
Havea Sammo pe chella, e le pareva
Ogne Cetà Casale sacchiato,
Quanno l’huocchie a Cartagene teneva.
Lloco tenea lo carro ’nargentato,
E tutte l’arme; e trappole faceva
Pe ’mbrogliare lo Fato, e fare chessa
De tutte le Cetà la Monarchessa.




6.




Sapea ca sta Cetà se mannaria
De jennemme Trojane a sparafunno,
E sta gente vezzarra se farria
Co l’arme soe patrona de lo munno;
E che da chiste la Libia sarria,
Pe destino de chiù, posta a zeffunno
E tale doglia havea pe sta paura,
che ne dava la capo pe le mura.




7.




S’allecorda la guerra, e lo maciello
Che fece a Troja, e comme la sfronnaje
Pe li suoi Griece, e comme no cortiello
Tene a lo core pe mille autre baje.
Parede le stà fitto a lo cerviello,
Che le bellizze soe poco prezzaje:
Pe Ganemede pò, puh quanto, e comme
Porzì de Troja le fetea lo nomme!




8.




Da ccà venea la collera ’mmaredetta
Co l'avanze de Troja spatriate
Pe lsi gurfe de mare, e pe vennetta
Le voleva da Talia allontanate.
Corzero pe sett’anne stà desdetta
Sti povere scurisse, sbalanzate
Spierte e demierte pe sso mare. ’nsomma,
Vi che cosella fù fare na Romma!



Vix
A 3

